LA CARTA DEL APOSTOL
SAN PABLO A LOS

FILIPENSES

1Che co jae Pablo, jare Timoteo oime cuae pe oi che ndive. Ore roye6cuai

Cristo Jests pe. Aicuatia cuae tupapire Filipos pe peico vae pe - pe reta
co jae tenondegua reta, jare iru oporogiiirovia vae reta ombori vae reta, jare
opaete iru ofiefiono tee Tumpa peguara vae reta. Pe reta perovia Cristo Jests
re. 2NandeRu Tumpa jare fiandeYa Jesucristo tomee peve ipiacavi jare ipiacatu.

Pablo oyerure Tumpa pe oporogiiirovia vae reta re

3 Amee yasoropai Tumpa pe chemaendiia peré fiavo. 4 Ayerure Tumpa pe opaete
peré yave, jecuaefio ayerure ayerovia reve. SEcha pe reta jecuaefio chembori
amombeu vaera fiee icavi vae pe reta peendu giiive. 6 Tumpa omboipi ma oyapo
metei mbaraviqui icavi vae pepia pe, jare aicuaa catu jae etei co jecuae oyapota
jocuae mbaraviqui Jesucristo iara ou regua. 7Icavi co aflemongueta vaera corai
peré. Echa poaiu yae. Tembipiiriru pe ai rambueve, jare aicuauca yave iru vae reta
pe fiee icavi vae Tumpa pegua co jare afiete vae co, Tumpa jecuaefio omee cheve
ipiacavi. Jare mbiacavi omee cheve vae omee peve vi. 8Echa Tumpa oicuaa quirai
che poaiu yae co, Jesucristo etei peraiu rami. 9Jare ayerure Tumpa pe jecuaefio
tofiembotuicha peporoaiu peicuaa catu reve jare pearacuaa catu reve, 10peipota
vaera peyapo icavi vae, peico cavi vaera, agiiiye vaera quia ipuere pemboeco mbae
re Cristo iara ou regua. 11 Ayerure jecuaeiio peyapo vaera mbaembae icavi vae jupi
vae pegua Jesucristo rupi. Echa corai Tumpa ofiemboeteucata.

Pablo jecuaeiio oipota oyedcuai Cristo pe

12Cherivi reta, aipota peicuaa vaera quirai oyeapo cheve vae ombori
ma ofilemoai vaera fee icavi vae. Mbaeti etei omboavai. 13Echa opaete
sundaro mburuvicha guasu jenta pe fiogiiinoi vae reta jare opaete iru vae
reta oicuaa quirai che cuae tembipiiriru pe ai Cristo pe aye6cuai rambue.
14 Jare jeta fanderivi reta oemoatangatu ma fiandeYa coti, oicuaa reta

tembipiiriru pe oyeapo cheve vae rambue. Jare jae reta omombeu Tumpa
ifiee oquiye mbae reve.

15 Afiete co, amogiie vae omombeu Cristo regua ofiemoagiiiro cheré rambue,
jare jovaichopota che ndive rambue. Erei iru vae reta omombeu iquirei rambue.
16 Jocuae jovaichopota che ndive vae reta omombeu Cristo regua oipota
tei aflemoagiiiro vaera jese reta rambue. Jocorai oipota tei aiporara vaera,
tembipiiriru pe ai rambueve. 17Erei iru vae reta omombeu Cristo regua, cheraiu
rambue. Echa oicuaa reta quirai Tumpa chefono cuae pe, aicuauca vaera iru vae
reta pe fNee icavi vae Tumpa pegua co. 18Erei icavifio co. Echa opaete quirai rupi
jaefioi omombeu reta Cristo regua - amogiie vae oipota tei oyapo icavi mbae vae
cheve, jare iru vae reta oipota oyapo icavi vae cheve. Cuae jeco pegua ayerovia
ai. Jare jecuae ayeroviata co. 19Echa aicuaa opaete cuae icavita co cheve, pe
reta peyerure cheré rambue, jare Jesucristo iEspiritu chembori rambue. 20Corai
oyeapota che aipota yae vae. Echa jecuaefio aipota aico, agiiiye vaera chemara
mbae re. Aipota aico aquiye mbae reve, jecuaefio Cristo ofiemboeteuca vaera
cherete rupi, amano yave ani jecuaeio aico yave. 21Echa jecuaefio aico yave,
ayeocuaifiotai co Cristo pe. Jare amano yave, icavi yaeta co cheve. 22 Jare
jecuaefio aico yave, aparaviquita Tumpa pe, icavi vae ayapo vaera. Mbaeti
aicuaa icavi ra amano vaera, ani icavi ra aicono vaera. 232Mdcoi reve aipota
tei. Echa aipota amano, Cristo ndive aico vaera. Cuae icavi yaeta co cheve.
24Erei icavi ndipo jecuaeio aico vaera, chepuere vaera pombori. 25Aicuaa catu
cuae. Jae rambue aicuaa jecuaeiio aicota, apita vaera opaete pe reta ndive, jare
pombori vaera, pefiemomirata vaera peporogiiirovia re peyerovia reve, 26jare pe
reta pemboete yae vaera Cristo Jesis chereco pegua, che ai ye yave pepiri.

27 Jaeiio peico cavi. Echa perovia ma fiee icavi vae Cristo regua. Jae rambue
icavi co peico cavi vaera. Giiiramoi ajata apou pepiri. Erei mbaeti yave, aipota
pereracua cavi vaera cheve, quirai pefiemomirata metei ramifio, jare quirai
pefiemoatangatu metei ramifio mborogiiirovia fiee icavi vae regua penoi vae
re, 28jare quirai mbaeti etei pequiye oyovaicho pe ndive vae reta giii. Echa
cuae oicuauca jae reta yogiiirajata co canitei pe. Erei cuae oicuauca vi Tumpa
pemboasa ma co. 29Echa Tumpa omee peve perovia vaera Cristo re. Jae ramifio
vi omee peve peiporara vaera Cristo jeco pegua. 30Jae rambue pe reta peiporara
pei, tenonde yave peecha aiporara rami, jare afiave peicuaa aiporara co.

Cristo ofilemomichi, jare Tumpa omboeteuca

2 1Jae rambue Cristo ipuere pemoatangatu rambue, jare Cristo
iporoaiu ipuere pembopiacatu rambue, jare Espiritu Santo ipuere
imiari peve rambue, jare pepuere peyoaiu rambue, jare pepuere
peyoparareco rambue, 2peico cavi oyoupi, jare peyoaiu, jare metei
ramifio peico pefiemongueta oyovaque reve. Corai peyapo yave, ayerovia
yaeta co. 3Agiliiye mbae peyapo peyovaicho reve oyoupi. Agiiiye mbae
peyapo peflemboete reve. Erei opaete mbaembae peyapo pefiemomichi

reve. Metei flavo tomboete iru vae. Agiiiye toflemboete. 4Metei fiavo
toflangareco iru vae reta re. Agiiiye tofiangareco iyeefo.

5Pefiemongueta oyocoti, Cristo Jestis ofiemongueta rami. 6Echa
jae Tumpa etei co. Erei yepe tei jae oyovaque Tumpa ndive, mbaeti
onemboete cuae re. 7Erei jae ofilemomichi, jare oyeapo cuimbaera
oyeécuai vaera ivi pegua reta pe. 8Jare cuimbaera oyeapo ma yave,
ofiemomichi ye, jare omano Tumpa jemimbota oyapo vaera. Jare omano
metei curusu re cuimbae icavi mbae vae omano rami. 9Jae rambue Tumpa
omboeteuca yae ma, jare omee chupe mbaepuere opaete iru mbaepuere
glii tuicha yae vae, 10opaete ara pe flogiiinoi vae reta, jare opaete ivi pe
fiogiiinoi vae reta, jare opaete cafitei pe fiogiiinoi vae reta oyeatica vaera
Jests jovai, 11jare opaete vae jei vaera Jesucristo co jae opaete vae iYa.
Jare cuae oyeapo yave, iandeRu Tumpa ofiemboeteucata opaete vae pe.

Oporogiiirovia vae reta tembipe rami co

12Che poaiu co. Pe ndive aico rambueve, jecuaefio peyapo che jae
peve peyapo vaera vae. Jare yepe tei aflave mbaeti ma ai pe ndive, erei
jecuaeno pefiemoatangatu yae peflemboasa re peipoiu reve Tumpa giii
jare pemboete reve. 13Echa Tumpa etei omee peve quirei peyapo vaera
jae jemimbota. Echa Tumpa jemimbota icavi co.

14Opaete peyapo vae peyapo pefleenguru mbae jare peyoaca mbae
reve. 15Jocorai yave, ngaraa quia pemboeco mbae re, jare ngaraa mbae
icavi mbae vae peyapo iru vae coti, jare peicota oporogiiirovia mbae vae
reta ipite pe pereco mbae reve. Pe reta co jae Tumpa tai reta. Jae rambue
peyecuaa oporogiiirovia mbae vae reta ipite rupi, cuarai oesape ivi pe rami.
Echa oporogiiirovia mbae vae reta jupi mbae jare jecopochi co. 16 Jecuaefio
pemombeu iru vae reta pe fiee tecove opa mbae vae ipuere omee chupe
reta vae, chepuere vaera ayerovia Cristo iara pe. Echa aicuaata mbaeti
aflemoatangatuifo jare mbaeti aparaviquiifio. 17 Ayedcuai ma Tumpa pe
pepite pe, pe reta peporogiiirovia vaera. Jare jocuae mborogiiirovia penoi
vae arocuavee Tumpa pe, sacerdote maemimba oyeyucagiie giiirocuavee
rami. Giiiramoi cherugiii oyepiyereta vi, vino oyepiyere maemimba
oyeyucagiie iArambue rami. Erei cuae oyeapo yave, jeseve ayeroviata co
opaete pe reta ndive. 18Cuae jeco pegua pe reta vi peyerovia che ndive.

Timoteo jare Epafrodito

19Erei fiandeYa Jests oipota yave, amondota Timoteo pepiri curi, che
vi chepiacatu vaera, aicuaa yave peregua. 20Echa mbaeti co quia ye
oflemongueta peré che anemongueta peré rami vae. Mbaeti co quia ye afietete
iquirei onangareco peré vae. 21 Echa opaete iru vae reta iquirei ofiangareco
imbae ae refo. Mbaeti iquirei ofiangareco Cristo Jests imbae re. 22Erei
peicuaa quirai co Timoteo jeco, jare quirai jae oyedcuai Tumpa pe che ndive,

fiee icavi vae romombeu vaera. Jae oparaviqui Tumpa pe che ndive, metei
tai oparaviqui tu ndive rami. 23Jae rambue aipota amondo curi, aicuaa yave
mbae ra oyeapota cheve. 24Erei NandeYa oipota yave, che vi ajata pepiri curi.

25Erei amondo ma pecoti Epafrodito. Echa icavi echa cheve amondo vaera.
Jae co fianderivi andeYa re. Jae vi oparaviqui Tumpa pe che ndive, jare
jecuaeio ofiemoatangatu fiandeYa re. Pe reta pembou chepiri ofiangareco vaera
cheré. 26 Jae oipota yae perecha, jare ipiatiti yae. Echa jeracua peve quirai jae
imbaerasi. 27 Afiete co, imbaerasi yae. Omano seri. Erei Tumpa oiparareco.
Jare jocorai Tumpa oicuauca cheve vi iporoparareco - mbaeti Epafrodito pefio.
Echa chepiatiti iru mbaembae re. Erei jae omano yave mona, chepiatiti yaeta
tei. 28 Jae rambue amondo pecoti chequirei yae reve, peyerovia vaera, peecha
ye yave, jare agiliiye vaera che chepiatiti yae. 22Pemboresive cavi fandeYa re
peyerovia reve. Jare jecuaeflo pemboete jae rami vae. 30Echa Cristo iparaviqui
jeco pegua omano seri. Mbaeti oipoiu omano vaera, ipuere vaera ofiangareco
cheré perecovia pe. Echa pe reta mbaeti pepuere pefiangareco cheré.

Aiflemoatangatu, aipii vaera Tumpa omeeta cheve vae

3 1Cuaeflo ma tamombeu peve, cherivi reta: Peyerovia fiandeYa re. Mbaeti
etei checangui aicuatia cuae peve. Echa icavi peve jecuaefio cuae aicuatia
vaera, agiiiye vaera petavi. 2Pefieandu fiee icavi vae ndive oyovaicho vae reta
giii. Echa ofioraro fiande ndive, fiaimba reta ofioraro rami. Jae reta oporomboe
moromboe mbaeti aflete vae re. Jae reta ofiemocircuncidauca jete pefio. 3Echa
fiande co jae ofiemocircuncidauca ipia pe vae reta. Echa fiande fiamboete Tumpa
iEspiritu rupi. Yayerovia catu Cristo Jests re. Mbaeti etei yayeco nandeyee.
4Erei che vi oime tei anoi ayeco vaera cheyee. Oime yave quia ye ofiemongueta
oime giiinoi oyeco vaera iyee vae, che vi oime tei anoi jeta yae chugiii. 5Echa
afiemocircuncidauca ocho ara ma anoi yave. Che co jae metei Israel pegua. Che
co jae Benjamin ifiemofia pegua. Che co jae metei hebreo afietete vae. Che co jae
metei fariseo. Echa jecuaefio aicose mborodcuai jeigiie re. 6 Aflemoatangatuse
ayedcuai vaera Tumpa pe. Jae rambue ayapose icavi mbae vae Cristo re giiirovia
vae reta pe. Mbaeti quia ipuere chemboeco mbae re. Echa cherecove jecuaefio
jupi mborodcuai rupi. 7 Tenonde yave afiemboete cuae mbaembae re. Erei
afiave mbaeti etei afiemboete jese Cristo jeco pegua. 8Jae ramifo vi mbaeti etei
afiemboete oipotagiie re, aicuaa vaera cheYa Cristo Jests. Echa cuae icavi yae
cheve opaete giii. Cristo Jests jeco pegua mbaeti etei ma afiemboete mbae re.
Echa opaete jocuae mbaembae iti rami co chevegua, Cristo anoi vaera, 9jare
oyecuaa vaera quirai che co jae Cristo imbae. Mbaeti ma aipota afiembojupi
mborodcuai jeigiie re ayapo vae rupi. Aflembojupi ma mborogiiirovia Cristo re
anoi vae rupi. Echa Tumpa chembojupi ma, Cristo re arovia rambue. 10 Aipota
yae aicuaa cavi Cristo. Aipota anoi jocuae mbaepuere Cristo oicove ye yave ou
omanogiie vae reta ipite giii oyeporu vae. Aiporara yave, aipota aicuaa aiporara

co Cristo jeco pegua, chequirei vaera amano Cristo omano rami. 11 Jocorai yave,
aarota aicove ye vaera ayu omanogiie vae reta ipite giii.

12Ndeifio aicuaa cavi Cristo. Ndeifio cheyoa mbae. Erei jecuaefio
aflemoatangatu, aipii vaera Tumpa omeeta cheve vae. Echa cuae jeco
pegua Cristo Jests chepii. 13Cherivi reta, mbaeti afiemongueta cheyee
aipii ma co. Erei cuaefo ayapo - cheacafii oasagiie giii, aupiti vaera
chequirei reve outa vae. 14Jae rambue afiemoatangatu, aipii vaera Tumpa
omeeta cheve vae. Omeeta cheve Cristo Jests oyapo fiandeve vae jeco
pegua, ara pe chereraja yave.

15 Jae rambue opaete fiafiemomirata Tumpa coti vae corai fiafiemongueta.
Jare mbaeti yave corai pefiemongueta, Tumpa oicuaucata peve. 16Erei
jecuaefio yaico yaicuaa ma vae re. Nafiemongueta metei ramifio.

17 Cherivi reta, peyapo che ayapo rami. Jare jecuaeiio pemae ngatu
jocuae yogiiireco cavi vae reta re. Echa jocorai peicuaa ore roico co. 18Echa
oime jeta yogiiireco oyovaicho reve fiee Cristo icurusu regua ndive vae.

Jeta vese ma amombeu peve cuae reta regua, jare afilave amombeu ye

peve ayaeo reve. 19Cuae reta yogiiirajata cafiitei pe. Tembiu icavi vae refio
ofiemongueta reta. Omboete reta jocuae imarata tei jese vae. Mbaembae
cuae ivi pegua refo ofiemongueta reta. 20Erei Nandeivi ae ara co. Echa
fiaaro fiai joco giii ou vaera hanemboasa vae - jae co fiandeYa Jesucristo.

21 Jae oipoepita fianderete cuae ivi pe fianoi vae fanderete ipiau vae ndive.
Echa fianderete ipiau vae icavi yaeta co jae jete rami. Corai fandeYa oyapota
imbaepuere rupi. Echa jocuae imbaepuere rupi ipuere opaete mbaembae re.

Jecuaefio peyerovia catu fiandeYa re

4 1Jae rambue, cherivi reta, jecuaeio pefiemomirata fiandeYa
imbaepuere rupi. Che poaiu, jare aipota poecha. Ayeroviafio mai
peré. Chemiari cavi peré iru vae reta pe.

2 Amonera Evodia jare Sintique yogiiireco cavi vaera oyoupi. Echa mécoi
reve giiirovia fiandeYa re. 3Jare che romofiera vi - echa nde co jae cheiru
afetete vae - rembori vaera cuae cuia reta. Echa jae reta oparaviqui tanta
che ndive, romombeu vaera fiee icavi vae. Oparaviqui reta Clemente ndive
jare iru che ndive oparaviqui vae reta ndive vi. Cuae reta jee Tumpa oicuatia
ma itupapire pe. Echa Tumpa omee ma tecove opa mbae vae chupe reta.

4Jecuaeilo peyerovia catu iandeYa re. Tae ye cuae: Peverovia catu.
5Opaete vae toicuaa quirai pe reta pepiacavi co. NandeYa ou seri ye ma co.

6 Agiiiye etei pefiemambeco oipotagiie re. Erei jecuaefio peyerure
Tumpa pe opaete mbaembae re yasoropai Tumpa pe pemee reve, jare
corai pemombeu Tumpa pe mbae peipota vae. 7Jare Tumpa omeeta peve
ipiacatu. Nafiemongueta rupifio mbaeti etei fiandepuere yaicuaa Tumpa
ipiacatu. Cuae mbiacatu ofiangarecota pepia jare pefiemongueta re. Echa
ou Cristo Jests giii.

Peflemongueta cuae re

8Cuaeflo ma tamombeu peve, cherivi reta: Pefiemongueta opaete mbae
afete vae re, opaete mbae icavi vae re, opaete mbae jupi vae re, opaete
mbae iyoa mbae vae re, opaete mbae ipora vae re, jare opaete mbae
flandepuere fianemiari cavi jese vae re. Nandepuere yae yave: “Cuae icavi
co”, jare fiandepuere Namboete yave, fafiemongueta jese.

9Pefiemboe ma che amombeu peve peyapo vaera vae re. Peendu co che
jae peve vae, jare peecha co che ayapo vae. Jae rambue corai peyapo, jare
Tumpa pemborita. Echa jae omee fiandeve ipiacatu.

Filipos pegua reta ombou Pablo pe vae

10Erei ayerovia yae, jare amee yasoropai nandeYa pe peré. Echa ima
ma mbaeti pembou mbae chembori vaera. Erei afave pemaenduia ye
ma cheré. Afiete co, jecuaeno pemaendia cheré, erei mbaeti pepuere
pembou mbae chembori vaera. 11 Mbaeti chemiari corai, mbae oata cheve
rambue. Echa aicuaa ma quirai aico vaera chepiacatu reve chepuere
rupifio. 12Aicuaa quirai aico vaera, mbovifio mbaembae anoi yave. Aicuaa
vi quirai aico vaera, jeta mbaembae anoi yave. Opaete pegua aicuaa ma
quirai aico vaera cherivata reve jare chefiimbiai reve. Aicuaa ma quirai
aico vaera, jeta mbaembae anoi yave, jare jeta mbaembae oata cheve yave.
130paete chepuere ayapo Cristo rupi. Echa jae omee cheve imbaepuere.

14Erei peyapo ma icavi vae cheve. Echa chembori ma, aiporara ai yave. 15Jare
pe reta Filipos pegua peicuaa vi quirai fiee icavi vae amboipi amombeu yave, aja
Macedonia giii yave, mbaeti ye iru tenta pegua oporogiiirovia vae reta ombou
cheve mbae chembori vaera, jaefio pe reta pembou cheve. 16Echa Tesalénica pe ai
yave, pembou cheve mbae chembori vaera. Jayave taicue rupi pembou ye mbae
cheve. 17 Ayerovia pembou cheve vae re. Erei mbaeti ayerovia jese chembori
rambueio. Ayerovia yae jese mbae icavi vae peyapo rambue. Jare aipota jecuaefio
mbae icavi vae peyapo vaera, Tumpa omboecovia vaera peve. 18Erei che opaete
mbaembae anoi. Jeta yae anoi. Mbaeti mbae oata cheve. Echa Epafrodito omee
ma cheve pembou cheve vae. Jocuae pembou vae metei mbae icavi vae ofiemee
Tumpa pe vae rami co. Jocuae nunga omboyerovia Tumpa. Jae co mbae ipiche
cavi vae rami. 19Jare cheRu Tumpa omeeta peve opaete mbaembae icavi peve vae
jeta yae giiinoi vae giii. Echa Cristo Jests oyapo vae jeco pegua jeta yae giiinoi
fiandeveguara. 20NandeRu Tumpa tofiemboeteuca jecuaecuae aveifio. Amén.

21 Tumpa ndiveiio toi opaete ofiefiono tee Tumpa peguara vae reta.
Echa giiirovia Cristo Jests re. Nanderivi reta che ndive fiogiiinoi vae vi
jei peve Tumpa ndiveiio pei. 22Jae ramifio vi opaete ofiefiono tee Tumpa
peguara vae reta cuae pe fogiiinoi vae jei peve Tumpa ndivefio pei. Cuae
reta ipite pe oime amogiie César pe oyedcuai vae.

23NandeYa Jesucristo tomee opaete peve ipiacavi. Amén.



